
MOVIE CORNER MAY 2012 

 

 
 

1 

 



MOVIE CORNER MAY 2012 

 

 
 

2 

Contents 

03 

EAST VIEW CINEMA 

REVIEW 

maxeer zach 

MC REPORT 

 

09 
KHA NULA KHA 

kimkimy psyched 

COVER STORY 

 

12 

CHANDIGARH AH 

HMANGAIHNA A AWM EM? 

u manuna hj 

MC TOUR 

14 

MOVIE CORNER 

LEH HOT GAYLS 

able smoochie 

FICTION 

 

16 
MC MAGAZINE COVER 

COLLECTION 

PICTURES 

19 
MOVIE CORNERITES 

SAID WHAT ??? 

QUOTES 

 

 



MOVIE CORNER MAY 2012 

 

 
 

3 

 

EAST VIEW CINEMA REVIEW 

(For the love of Movies) 

 

  An sawi Aizawl 3D theatre hmasa ber, “East View Cinema”, Chanmari, near David’s 

Kitchen ami chu Movie Corner aiawhin a hmunhma leh kal hmang te dated 18th May, 2012 

khan ka va thlithlai a. A hnuaia tarlan ang hian i han sawi chho dawn ang hmiang:- 

A hmunhma : 

David’s Kitchen bul maiah a 

awm a. Thlalak veilama kan 

hmuh ang hian a awmna lai 

hi a rem lo reuh khopz maia, 

a hmalama building an sak 

zawh hunahah phei chuan a 

hliah chu ani nghal der dawn 

niin a lang. Hemi building 

saklai mek dinglam sir atang 

hian kan zuk lut kek kek a, a 

hnuai lamah chuan Nuseni’s 

hair and Beauty Parlour te a lo awm a….. a hnuaia thlalak ami ang hian… chuan theatre lam 

ah chuan ka chho leh ta a…. 

            

By MaXeer Zach 

mc report 

Ka thleng chho ta: 

  A cinema hall awmna lai floor ka han thleng chho a, an poster tar vel bulah te thla te 

ka han la leh te te a, chuan a luhna tur kawngka chu alo in hawng ta huau mai a… Ka lut ta 

a!!! 

            

Box Office: 

  Ka luh hnu ah chuan ka dinglam pang chu Box Office alo ni ta reng maia, ticket te ka 

han zawt a, a next show (1pm show) ah chuan seat ala awm an lo ti a, Underworld 

Awakening an lo chhuah dawn a, he film hi ka lo la en lo hlauh maia, a tihzia phian, nilo se 

chu an chhuah dang ho kha chu ka en vek tawh hlawm si a. Tichuan ticket chu 200 INR 

chuan ka han lei ve ta a, a show tan nan darker chanve vel lai ala awm avangin a nghaktuten 

inching lamah Restaurant te pawh a awm a lo han chawl ula an tih avangin ka han chho 

chhin a, thil ei chu ka tum lem lova… an restaurant chu bathlarah te pawh table nawm hmel 

takin an lo siam a, a hnuaia thlalak ang khuan… 

   

 

 

 

 

mc report 

Box office lo nghaktute pahnih khi an la young ve hle maia, 

nuih poh an duh khop mai… hehehe… Chuan khilai kawr sen ha pa 

khi a thu hmel ber a a thawkte zingah chuan, remote control 

pahnih a keng run bok!!!.. Pop corn siamna khawl an dah ve bok a, 

chuan a man chu 50 INR lai ani a, ka lei ta lem lova, tin a sir ah hian 

eitur dang zawrhna tur niawm tak a awm bawk a, mahse a ruak vek 

a, a label intar ah chuan Hamburger (40 INR) leh Chicken Pakora 

(50 INR) a inziak a… 

 

3D Glasses: 

  An 3D glass hman hi ahnuaia thlalak ami ang hi ani a, 3D leh 2D switch na te reuh te 

hi a awm ve a (3D en laia 2D switch lama dah daih chuan 3D glass bun lova 3D movie han en 

a a fiahlo phe ruai ang hian a awm), a man tur erawh k chhut thiam chiah lo…  

Theatre chhung : Screen 

  A screen chu a hnuaia thlalak ami khu ani a, a san zawng (height) hi 6-7 feet(approx.) 

vel niin k hria… 

 

Theatre chhung : Chairs 

  Thutna hi row 8 vel niin k hria a, a thim lutuk a ka chhiar chiang thei lova, chuan row 

khatah seat 4 te, a thenah seat 5 te an dah ani, chuan avain seat 30 vel a awm, seat atana an 

hman hi plastic chair, a nghenchhan awn tha ve deuh ang chi mai hi ani a, chutah chuan 

cushion te an dah a, thut pawh a nuamlo lo, tin, tlar hmasa ber thutna hi a danglam deuh bik 

bawk. Dinglam sira chair ang deuh hi ani a, tah hian cushion vel dah ta ila, chuan a 

nghenchhan hi awn leh deuh ta se.. chutiang chu ani, chuan tlar hmasa ber a chair chu 

dinglama a hnuai zawk ang deuh hi ani a, mau a siam ni lovin plastic tho a siam ani… 

 

 

 

 

mc report 

The Movie:  

Kan thut fel vek hnu chuan an chhuah tan dawn ta a, a film 

kan en tur ber an chhuah hma chuan trailer 5 vel lai min han entir 

phot a… Chumi zawhah an chhuah tan ta ani. An movie hi projector 

atangin an rawn chhuah a, a chhan chu ka lu chung zawn velah an 

projector dah ka hmu thei a, tin, an film chhuah tirh hian “Blue 

Ray 3D” logo (dinglama logo ang deuh hi) a rawn lang bawk a, chu 

chuan an film chhuah hi Blue Ray disc atanga an chhuah anih kan 

ring nghal ngawt pek a, bakah a operate tupa deuh ber (Box office 

ka sawi laia kawr sen ha pa ka tih kha) khan remote control pahnih 

a keng a (dinglama thlalak ami hi}, pakhat kha projector remote, 

chuan pakhat leh kha blue ray player remote vel anih ka ring 

bawk. 

  Report chu tikhan duhtawk ta mai ila, overall chuan a thra thawkhat viau e, sound 

pawh a tha dap dap khop mai, surround sound effect vel poh a thra khawp mai. Pan ve ngei 

chi ani e!!! <3<3<3 

 

 

 

 

 

 

 

 

 

 

 

 

mc report 

Movie Corner Fan ART by Zomuanpuii Ralte  

. . . u manuna hj 

https://www.facebook.com/groups/moviefreakz/

KHA NULA KHA… 
   

  A hmel chu han en vang vang chuan lungngaihna leh manganna in a bawh buai phal 

awm loh khawpa tha a ni a, a mitmengah chuan tuman thlaphanna hmuh an duh ngai 

lovang. A nui hmel chu tuma tan en nin theih tur a ni lo, a melh vawi khat ringawt pawh 

tlangval tam tak tan chuan tuiral zawih zawih theihna tur a ni. Chutiang taka Khuanuin a lo 

duan fuh chu han en liam mai chuan vanneihna hlawm liana siam ni   hiala mawi a ni.  

  A nu leh pate pawhin ‘ka enchimloh’ ti a an koh an fanu duat em em chu a lo 

thanglian a. Mihring tungchho a kal ten an zawh hmangaihna pawh chu a takin a lo tem ve 

ta a, hmangaihna chuan a nun chu a tihar sawt hian a hria a. A tawn ngai loh thil a nuna lo 

thleng chuan a nunah chuan nasa takin hlimna a thlen a. A hmangaih tan chuan nunna hial 

pawh chan huamin a tan a inpumpek a, a taksa mawina chauh chu a tana a hlan phal loh 

awm chhun a ni ber e. 

  Kum leh ni te a lo vei zel chuan a hmangaih nen chuan an hlim zual deuh deuh a, mi 

te pawhin an inthen lovang an tih hial khawpin an inkawp rei ve ta a. Tleirawl chhuah tirha 

inngaizawng an nih avang leh mawilo zawnga an inkawm ngai loh avangin la thianghlim ve 

ve turah a bialpa chuan a ngai ngawt a, tichuan hlim takin kum thum dawn lai chu an lo inzui 

ve tawh a. 

  Kum thum an tlin chamah chuan a bialpa chuan an la sawi ngai reng reng loh thil chu 

rawn sawi chhuakin, a bialnu, nupui atan sawm a lo tum ruk rauh rauh chu a la thianghlim 

leh thianghlim loh a zawt ta 

a. A mitmeng mawi tak karah 

chuan mittui a lo hnam ta 

tiam tiam a, a hmangaih ber 

thinlung tinatu a la ni dawn 

tih a hriat avanga a sawi duh 

ngai loh thil ngei mai kha 

hrelo tura a duh ber chuan a 

rawn sawi ta si a, chhan 

ngaihna hre lova a thut reng 

lai chuan a bialpa chuan a 

By Kimkimy Psyched 

cover story 

ngaihdan a lo dang hman zo ta a. A hmangaih ber Kohhran Dan Thianghlim ngeia nupuia 

neih a lo suangtuah thin khan sawi lo mahse a thianghlim tawh lo tih a hriat chhuah chiah 

chuan a thinlung ah chuan teka den ang mai hian a na a, an inngaihzawn chhung khan a lo 

kawp reng em ni tihte a ngaihtuah leh phei chuan a thaw te chu a chham vek hian a hria. 

Chu hun rei lutuk maiah chuan tumah mah chuan tawng nachang an hre tawh lo va, hrilh hai 

takin a bialnu a hmangaih em em chu a kalsan ta ringawt mai a. Rilru mumal pawh pu thei 

lovin zan chu an hmang liam ta a. 

  Amah chauha kalsantu a bialpa chu han biak a tum thin a, mahse chhanna ho te te 

hmangin engmah sawi pui theih lohin a lo awm thin si a. Thil awmzia han hrilhfiah tum pawh 

nise amah ber a biak theih miau loh avang chuan rilru na leh hrilhhai takin a awm phah ta 

reng a. A rilru natna engkim a thlenna thin, a thian tha ber hnenah chuan a tlan ta chawt mai 

a. An inbiak emaw an inhmuh theihna tura kawng dapsak tura a ngen ngial pawhin a mipa 

lam atangin beisei tur engmah a awm silo. Chutah a tawrh tina zual turin a hmangaih em em 

a ngaihzawng chuan a thiannu hnenah chuan hmeichhe tlaktlai lo tak a lo hmangaih avang 

leh kha chen a lo bum avanga a rilru nat zia thu te, a duh tawh loh thu leh amah be tawh lo 

tura lo hrilh tur thlenga a chah thu a han hriat phei chuan a thinlung chu a sawm tak meuh 

meuh a. 

  A rilru na lutuk mangang chu a van ruai ruai a, a damchhan ber a luah zo dawn ta loa 

a inhriatna chuan beidawnna khurah hruai lutin, mahni nunna hial lak duhna thinlung a lo pu 

ta a. Tichuan damdawi chak tak mai, muthilh nana an ei 

thin ngei mai chu a zat pawh chhiar lovin bar tak meuhin a 

bar ta a, a khumah chuan fel takin a mu a. Rilru na leh 

thinlung beidawnga khawvela dam reng ai chuan chatuan 

hremna hmachhawn chu a lo thlang ta zawk a ni. A tuk 

zinga an han hmuh chuan mihring a lo chang zo tawh lova, 

a kut vawt tak mai chuan lehkha hi a lo hum a, chu tah 

chuan heti hian a lo inziak a: 

Duhtak, 

He lehkha hi i lo hmuh hunah chuan kei chu mihring ka ni tawh lovang a, mahse hei 
erawh hi chu a la ngai reng ang- Ka hmangaih che.Engtin nge ka sawi ang tih hi vawi tam 
tak ka ngaihtuah thin a, mahse i rilru na tur leh i tan a ka tlin loh zia ka ngaihtuah hian ka 
sawi ngamlo leh thin. Mahse, tunah chuan engkim a nih tur a ni zo vek tawh a, inchhirin i 

cover story 

ADVERTISE HERE 

Contact 

Movie Corner : 

https://www.facebook.com/groups/moviefreakz/ 

nun lo hmang lo hram ang che. Ka chanchin hi ka hnen atanga i hriat dan hi ‘tiang a ni ta 
mai hi pawi ka ti asin, mahse vawikhat chauh tal hun min pe ni la chu ka kal a ngailo tur. 

Pawl sarih ka zir laia hostela ka awm lai 
khan vawi khat chu ka damlo a, kan 
warden chuan damdawi min pe a, dorm a 
mu mai tura min hrilh avang chuan 
nilengin keimahin hostel-ah chuan ka lo 
awm ta a. Tichuan ka damlo muhil lai chu 
hostela hnathawk lo kal chuan min 
khawih ta a, kei damlo chakna reng nei lo 
chu a duhtawkin min ching let ta a ni. Au 
tur takngial pawha tha ka neih loh avang leh ka kaa puan a hnawh tlat avang chuan ka 
zahawmna chu kan in dawta hmuh him bera ka ngaih hmunah chuan ka chan ta a. Ka 
thinlung hi ni tin mai hian a rum a. Ka hmingchhiatna tur ka ngaihtuah hian tuma bulah 
sawi chhuak thei niin ka inhre lova, he lehkhathawn ka ziah hi ka sawi chhuah vawi khatna 
chiah a ni.  

A hma te khan lo sawi ni ila chu he ni hi a lo thleng lo tur a nia, mahse sawi ma hila 
engmah a thlak danglam awm si lova. Chuvangin, hei mi dawihzep ber angin mahni nunna 
hial ka lak a lo ngai ta a nih hi. Min dem lul suh ang che. 

Ka nu leh ka pate, in mi hmangaihna ah lawmthu ka sawi mawlh mawlh a, demna tur reng 
reng ka hrelo che u. Ka ngai dawn lutuk che u. Lalpan rem a tih chuan van atang ka rawn 
thlir thin ang che u. Ka hmangaih che u, in zavaiin mangtha tak meuh u. 

Ka hmangaih che. 

 

 

 

 

cover story 

Friday May 11, 2012 a rawn herchhuah chuan kei leh ka thianpa Remtea 

Chiktea te chuan Movie Corner ram zauh zel ni pahfawmin kan tihtur hrelo 

lungleng chuan ISBT (bus station) lam chu kan va pan phei ve ta rawih a, 

kalna tur lah chu kan nei der bawk si lo. Chutah tak chuan ka chhungril ah 

hian Aw ang deuh hi a rawn ri ta vak maia ring deuh hian........ 

  Chu Aw chu ngaihthlak chian kan tum leh deuh a, a ri zawi telh2 mai si a, tunge tih 

chu hria ila chuan ka sawi nawn tir leh ngei ang le. Chutah Vaipa hian Chandigarh 

Chandigarh Chandigarh hi a lo ti ve lauh2 bawk a, chu chu kohna ah ngaiin kan pan ve ta 

rawih mai ani. Chandi chu zanlai dar 12 vel chuan kan thleng chho ta der mai leh!! 

  Khami Chandigarh ka thlen zana ka lawmna nasa lutuk ka rilru a awm kha ka hrilhfiah 

thiam ngang tawh lo zawng anih hi. Chuan, reilote kan han awm chuan kan han lam ang 

bawrh2 a, ka lam lai reng pawh hre thei hian ka awmlo ani ber mai. Kan han muhil dawn ta 

a, zing a lo ni der mai, 

chutah thlen in te inah 

chuan kan MC member 

Mapuy Tochhawng leh 

Ruth Kuku te chuan 

bawngsa an rawn fry 

hluah mai a, thlen in te 

bawng lei kan chu a tui 

mangkheng mai le. 

CHuan Rose Garden a kal 

turin House number 1260 lam Judith Thakerz, Zorin Chhakchhuak, Gosie, Rinpuii Ralte chu 

kan va sawm ve ta rawih mai, rin ang ngeiin an hmel pawh a lo tha hle reng e. Keini ang 

thingtlang tlangval tan chuan Grape rah duah hluah chu an lo ni ngei e tiin Chandigarh chu 

kan pawm ta vawng2 a....   

  Khami ni kha Saturday ni ta ngei ang, Samuel Lalnunpuia khan Chandigarh a a 

lungdumtu ni ngeia a sawi pawh kan va hmuh ve tak kha, Samuel Lalnunpuia chu thianpa 

mah ni se chhutthluk nghal mai ania ka duh ni chu nu hmel kan hmuh chuan, thikthu chu a 

By U Manuna Hj 

mc tour 

chhe ve em em nghal ringawt maia mawi a lo ni e. A LO LERH THEIH HLE MAI!! Naupang 

nihlai kan ngaihtuah chhuak vawng2 mai alawm. Gosie mawlh mai kha a accent a lo nalh hle 

tih te kan han hre chho ve zel a a tuk Sunday a 

barbeque kan ei lai te khan thingtlang lam 

ngaih pawh a na ve tho mai, chutah kan va 

inkhawm ve ta ngei a, inkhawm na ah lah Chief 

Guest ang maiin kan ding tlawn zuah mai alawm 

le!!!... An inkhawm bana an nun dan mawi tak te 

kha class 5 zirlaibu ah a la awm ngei ania ka rin ni tun atanga kum 15 velah chuan!! 

  Ni 13 May ah chuan kan haw hun a lo ni leh ta reng mai le, zanlai dar 12 a rawn pelh 

chuan kan haw khu leh ta vut vut mai, aaaa a sei lutuk dawn, MC member te Chandi la 

hmulo in awm chuan in tunlai lo hle aniang. darkar 4 lai bus kan chuan hnu chuan Monday 

zing dar 5 vel chuan Delhi khawpui ah kan nui leh huah2 ta der mai!!! 

 

 

 

 

 

 

 

 

 

 

 

 

 

 

 

THERE ARE TWO TYPES OF PEOPLE 

IN THIS WORLD: those who live in 

Chandigarh and those who 

don’t!!!!! 

mc tour 

Min hriat dan: 

Ka hming chu 

Able Smoochie 

a ni a, hmeichhe 

naupang lerh 

rual lek zei em 

em mai; vun 

pawh a mawi 

no nalh lai tak a 

ni. Ka cute em 

em a, mipa te duh dan tawk leka awmdan ka thiamin ka zei em em a, chung zawng zawng 

chu ka tawngkam thiamna leh finna; thil chi hrang hrang ka hriat zauna chuan a thuam 

mawi leh zual a ni. A tawk leka ka over thin phei chuan tuar har tiin an lo kur ve ngaih ngaih 

thin. 

  

Movie corner nen: 

Group nuam tak ka han luh ve takah chuan ka luck nghal em em a, member 100 hnuai lam a 

nih lai phei chuan kei min han el pha tur kan nula te 

zingah an awm ngai lo. Movie lam an sawi apiangin ka 

hming a ri awl lo va, Holliwood leh Korean movie star 

chhe lo zawng zawngte nen min khaikhin hnu pawh 

khan min han tluk zo reng reng an awm lo. Heng zawng 

zawngah hian ka sawi tir an ni lo va, anmahni duh thu 

renga ti an ni; thiam loh ka chantir reng reng lo. An duh 

a, an cho a, ka lem thiam vang pawh ni hauh lovin ka 

zunah an uai a ni mai. 

 

 

By Able Smoochie 

fiction 

Kan pung zel e: 

Hun leh ni te chu tui lian ang maiin a 

liam ve zel a, member kan pung tual 

tual a, kan hlimna pawh a tam telh 

telh mai. Kan inpawh tha tlang a, 

movie chi hrang hrang kan sawi ho thin. "E" tih ringawtin like 20 vel thawt thawt te a hmuh 

thin lai chuan nuam tak a ni, nula te kan to em em a; mipa te lampawh zan an menrei phah 

hrep tih kan hre reng. Kan sim chuang lo va, kan innawr lui lo va, nuam takin an inlem tawn 

a ni ber e.  

 

Inbox lamah: 

Ka chhiatlohna chuan a tur nasa zual deuh deuh a, zantin mai min lo ngaihtuah ve sek tawh 

hnuah chuan ka finzia te an hre tam telh telh a! Ka thu leh hla thluk danin an lung a kuai zual 

zel nen a tawpah chuan an thinlung tipaukhauhtu inhungbingna kulh chu ka duhawmna 

chuan a chhu chhia a, a min ta hem hem mai. Maxeer Zach an message thlum lutuk mai min 

lo thawn te kha aw... Duh ber te hnen atanga dawn ni ta se lung lawm a va kim dawn rua 

em!!! 

 

Lies Pb pawh a bang bik reng reng lo, ka mawina 

zam vel chuan a phuar vel deuh sek a, 

vanduaithlak taka Bazaar a kan lai te khan kei Delhi 

a awm hi ka nat leh nat loh min lo zawt daih ta pek 

a!!! A mawh lo ve, kei mi fel leh hmeltha hi min 

ngaihtuah a ni ve mai a, ka nawr lui lo va, ka thiam 

lo reng reng lo. 

Buhdenkhawl te buh denna tur bakin a hman theih 

loh emaw kan tih lai khan buhdenkhawl lam te 

inbox ah a lo awm leh nawlh zel a, buh den 

sawina-ah ka hming hnaisai lo chu thailangin 

"buhdenAble" tih a ni ta nawk mai. Mipa ho hian an duh hi chu an hlah lo thin teh e. 

 

fiction 

The reallity:  

A takah chuan kei tlangval sexy tawk chauha taksa inphutmawi, 

tenawm lo tawk vela sek hian heng min lo chhai thintute hi 

buaithlak ka ti thin khawp mai. Vai velh mai te hnial lo in ka 

batchmate te pawh lo kuai bu ve lawp lawp tawh mah i la, ka 

thiante an nih tlat avangin tharum hmanga sawi fel pui chi an ni si 

lo. Mipa ka nih zia te, nakin lawka doctor thiam ber, fel leh sexy ka 

nih tur zia te ka sawi awl lo va; mahse kan mipaho lerh perh teh 

hrep chuan an insum zo lo va. Mipa ka ni tih hre reng chung siin min lo la ck pui talh ta thin 

nia!!! Chuti chuan ka MC zinkawng chu dangdai tak leh mak ti tak chungin ka zawhchho ta 

zel a.... 

 

 

 

  

fiction/pictures 

July 2011 : Goosh Vangchhia August 2011 : Josh Guite 



MOVIE CORNER MAY 2012 

 

 
 

17 

 

  

pictures 

October 2011 : Atei Ralte 

Decemer 2011 : Maria Kasp Chhakchhuak 

September 2011 : Marina Mustengz 

November 2011 : Maruati Happygoluckyissmiling 

pictures 

February 2012 : Hriatpuia Cc 

April 2012 : Jennifer Pachuau 

January 2012 : David Lalmuanawma 

March 2012 : Thanpuii Pautu 

quotes 

Mapuii Lalremtluangi 

Movie Corner a min add tu avang hian thlamuang takin 

ka hahchawl ve thei ta e. 

William Otaku 

MC vang hian chaw ei pawh a tui, ek lah a nuam. 

Loretta Lalramhluni 

Tun thla magazine cover girl ka nihloh chhanah hian 

pawisa neih tlem vang chu ka ni hauh lo ang. 

Samuel Lalnunpuia 

Mi ka rawn add ho hi ka star vek kherlo ania aw 

HEYYYYY 

Mazuala Mark 

Ka sek chhan chu paracetamol hi lawm …JK. 

Dongdong Olias Hnamte 

Lolzzzzzzzzz ani tawps mai. 

Linda Suitinli 

Hihi min rawn zawt ve su, ka zak ania. 


